
NAMMINERSORNERULLUTIK OQARTUSSAT   GRØNLANDS HJEMMESTYRE  

Kultureqarnermut, Ilinniartitaanermut, Ilisimatusarnermut IIageeqarnermullu Pisortaqarfik  

Direktoratet for Kultur, Uddannelse, Forskning og Kirke 

 

Inatsisartunut ilaasortaq Astrid Fleischer Rex, Demokraatit 

   

  

 

Inatsisartunut ilaasortamut  Astrid Fleischer Rex-mut allakkatigut akis-

suteqaat. 

Inatsisartut suleriaasianni § 36, imm. 1 naapertorlugu Naalakkersuisunut kalaallit 

ilagiit pillugit apeqqutinik saqqummiussaqarputit. 

 

Apeqqut 1: 

”Naalakkersuisut uppernarsarsinnaavaat, ilumoornersoq avannaani ku-

jataanilu palasinngortitsisarnerit ima akimmisaarnartigisumik inissisimane-

rat, kujataani palasiugaanni avannaani atorfinitsinneqarsinnaanissaq 

ajornartoq – kommunimi qinnuteqarfigisami palasitut atorfik ataatsimilluunni-

it inuttaqanngikkaluartoq? Ilumuussappat tamatuma pissutaa Naalakkersuis-

unit oqaatigineqarsinnaava?”  

 

Akissut: 

Kujataani Avannaaniluunniit palasi qinnuteqarsinnaavoq atorfinitsinneqarsinnaal-

lunilu sumiinnissamik killilersuinernik atuuttoqanngilaq. Palasitut atorfimmut qin-

nuteqartut tamarmik naligiipput. 

 

Palasinik atorfinitsitsinermi ingerlatseriaaseq peqqussut nr. 8, 30. oktober 1998-

meersumi, erseqqinnerusumik §§7-8-mi aalajangigaapput. Tassani takuneqarsin-

naavoq, palaseqarfimmit ilagiit sinniisaat atorfimmut inuttassarsiorneqartumut inas-

suteqartartut. Qinnuteqartoq ilagiit sinniissaannit inassutigineqartoq atorfinitsissal-

lugu Naalakkersuisut pisussaapput . 

 

Apeqqut 2: 

”Ilumoorpa palasit inissiaataanni nutaanngitsuni eriagisani, taamaattumillu 

iluarsarnissaannut akisuvallaartuni, ineqartariaqarneri?” 

 

Akissut: 

Inissiat arlallit qangali ileqquusutut  palasinut  inissiatut  atorneqarput. Taamaattorli 

tamanna imatut paasisariaqanngilaq, inissiat iluarsaannissaanut aserfallatsaalinis-

saalluunniit ima akisutigisut, imalunniit palasinut inissiat qanoq issusaat Nammi-

nersornerullutik Oqartussat atorfilinnut inissiaataannut allanut naleqqiullutik appa-

sinnerusut. Palasinut inissiat ingerlaavartumik aserfallatsaalineqarnerat INI A/S-mit 

isumagineqarpoq.   

Apeqqut 3: 

”Ilumoorpa, KIIIP-imi ilageeqarnermut tunngasunik siunnersortitut suli-

aqartoq ataasiinnaasoq, siunnersortilu taanna taassuminngaannaanngitsu-

mik suliaqartoq? Periarfissaqarpa siunnersortimik atorfinitsitsisinnaaneq 

ilageeqarnermut tunngasuinnarmik suliaqartussamik?” 

 

Akissut: 

Immikkoortortaqarfimmi immikkoortortaqarfiup suliassaasa isumagineqarneranni 

susassaqaqatigiit suliassanik aaqqiisarneri annertuumik pingaartinneqarpoq. 

Immikkoortortaqarfiup aaqqissuussanerani tunngaviusuni oqaatigineqarpoq assigi-

inngitsutigut suleqatigiinnikkut suliassanik aaqqiissuteqartarneq ataatsimut isi-

galugu pitsaassutsillu siuarsarnissaat sunniuteqartariaqartoq.   

 

Ilageeqarnermut tunngasut isumagineqarneranni siunnersorti ataaseq akisus-

saasuuvoq, taamaalilluni provsteqarfiit, palasit, ilagiit sinniisaasa allallu kina saaffi-

gisinnaaneraat erseqqissumik paasinarsissammat. 

 

Apeqqut 4: 

”Naalakkersuisut siunertaannut ilaava sulisunik arlalinnik ilageeqarnermut 

tunngasunik suliaqartussanik, biskoppeqarfiullu akisussaassuseqarfiata 

ataani atorfeqartussanik, atorfinitsitsinissaq?” 

 

Akissut: 

Ilagiit sinniisaannut tunngasuni suliaqartussanik amerlanerusunik sulisunik atorfi-

nitsitsinissamik piffissami matumani pilersaaruteqartoqanngilaq. 

 

Ilagiit aqunneqarnerannik misissuilluni aallartitsisumik Naalakkersuisut suleqatigii-

sitaliorssimapput. Ilagiit siunissami aqunneqarnissaat aaqqissuussaanerallu pillugu 

aalajangiinissamut tunngaviusussamik uppernarsaatissaqarluartumik peqqissaar-

tumillu pilersitsinissaq siunertaavoq.  

 

 

Ikinngutinnersumik inuulluaqqusillunga 

 

 

 

Doris Jakobsen 

Kultureqarnermut, Ilageeqarnermut, Ilisimatusarnermut Ilageeqarnermullu Naalak-

kersuisoq. 

 

 


